
           დასკვნა ფინანსური ანგარიშგების შესახებ 
 

           აჭარის ავტონომიური რესპუბლიკის ფინანსთა და ეკონომიკის სამინისტროს      
ხელმძღვანელობას

            აუდიტის დეპარტამენტმა აჭარის ავტონომიურ რესპუბლიკაში,  ჩაატარა აჭარის 
ავტონომიური რესპუბლიკის ფინანსთა და ეკონომიკის სამინისტროს ფინანსური   
აუდიტი, რომელმაც მოიცვა აჭარის ავტონომიური რესპუბლიკის 2016 წლის II კვარტლის 
რესპუბლიკური ბიუჯეტის ბალანსის, რესპუბლიკური ბიუჯეტის შემოსულობებისა და 
გადასახდელების, რესპუბლიკური ბიუჯეტის ხარჯებისა და არაფინანსური აქტივების 
ფუნქციონალური კლასიფიკაციის, აჭარის ავტონომიური რესპუბლიკის ფინანსთა და 
ეკონომიკის სამინისტროს 2016 წლის II კვარტლის ნაერთი ბალანსის, ეკონომიკური 
კლასიფიკაციის შესაბამისად ხარჯების, არაფინანსური აქტივების საკასო ოპერაციების, 
ფინანსური აქტივებითა და ვალდებულებებით საკასო ოპერაციების, წმინდა 
ღირებულების, ფულადი გრანტების, არაფინანსური აქტივების მიღება-გასვლისა და 
არაფინანსური აქტივების ანალიზური აღრიცხვის შესახებ ანგარიშგებების შესაბამისობა 
მოქმედ კანონმდებლობასთან. 

 

         ხელმძღვანელობის  პასუხისმგებლობა  

      სამინისტროს ხელმძღვანელობა პასუხისმგებელია აჭარის ავტონომიური 
რესპუბლიკის რესპუბლიკური ბიუჯეტის შესრულების ანგარიშისა და ნაერთი 
ფინანსური ანგარიშგების მომზადებასა და დანიშნულებისამებრ წარდგენაზე, 
„საქართველოს საბიუჯეტო კოდექსის“, „საქართველოში ბუღალტრული აღრიცხვისა და 
ანგარიშგების შესახებ“ საქართველოს პრეზიდენტის 1998 წლის 6 თებერვლის N70 
ბრძანებულებით დამტკიცებული დებულების, „აფხაზეთისა და აჭარის ავტონომიური 
რესპუბლიკების რესპუბლიკური და ადგილობრივი თვითმმართველი ერთეულის 
ბიუჯეტების შესრულების ანგარიშგების სრულყოფის შესახებ“ საქართველოს ფინანსთა 
მინისტრის 2009 წლის 15 აპრილის N241 ბრძანების, „ავტონომიური რესპუბლიკების 
ბიუჯეტებისა და ადგილობრივი თვითმმართველი ერთეულების ბიუჯეტების 
დაფინანსებაზე მყოფი ორგანიზაციების ბუღალტრული აღრიცხვის შესახებ“ 
საქართველოს ფინანსთა მინისტრის 2007 წლის 28 დეკემბრის N1321 ბრძანებით 
დამტკიცებული ინსტრუქციისა და „ბიუჯეტის დაფინანსებაზე მყოფი ორგანიზაციების 
ბუღალტრული ანგარიშგების ფორმების დამტკიცების შესახებ“ საქართველოს ფინანსთა 
მინისტრის 2008 წლის 16 აპრილის  N364 ბრძანების შესაბამისად. 

აღნიშნული პასუხისმგებლობა მოიცავს შიდა კონტროლის სისტემის შემუშავებას, 
დანერგვასა  და  შენარჩუნებას,  რაც  საჭიროა  ისეთი  ფინანსური  ანგარიშგების 
მომზადებისა და წარდგენისათვის, რომელიც არ შეიცავს შეცდომით ან განზრახ 
არამართლზომიერი ქმედებით (თაღლითობით) გამოწვეულ არსებით უზუსტობას. 

 

            აუდიტორის პასუხისმგებლობა 

აუდიტის დეპარტამენტი აჭარის ავტონომიურ რესპუბლიკაში პასუხისმგებელია, 
რომ აუდიტის საფუძველზე გამოთქვას მოსაზრება წარმოდგენილ ფინანსურ 
ანგარიშგებაზე. 

აუდიტი წარიმართა უმაღლესი აუდიტორული ორგანოების საერთაშორისო 
სტანდარტების (ISSAI) შესაბამისად. აღნიშნული სტანდარტებით მოითხოვება 
აუდიტორის მიერ ეთიკის მოთხოვნების დაცვა, აუდიტის დაგეგმვა და წარმართვა 
იმგვარად, რომ მიღებულ იქნეს დასაბუთებული რწმუნება იმის შესახებ, შეიცავს თუ არა 
მოცემული ფინანსური ანგარიშგება არსებით უზუსტობას.  

  აუდიტი ითვალისწინებს პროცედურების ჩატარებას, აუდიტორული 
მტკიცებულებების მოსაპოვებლად ფინანსურ ანგარიშგებაში ასახული თანხებისა და 
განმარტებითი შენიშვნების შესახებ. პროცედურები შეირჩევა აუდიტორის განსჯის 
საფუძველზე, რაც მოიცავს ფინანსური ანგარიშგების არსებითი უზუსტობების რისკების 
შეფასებას, რომლებიც გამოწვეულია თაღლითობით ან შეცდომით. ამ რისკების 
შეფასების დროს აუდიტორი განიხილავს, შესაფერისია თუ არა შიდა კონტროლი 
ფინანსთა სამინისტროს ფინანსური ანგარიშგების მომზადებისთვის, რომ 
განსაზღვრულიყო მოცემული გარემოებების შესაფერისი აუდიტორული პროცედურები 
და არა იმ მიზნით, რომ მოსაზრება გამოთქვას შიდა კონტროლის ეფექტიანობაზე. 
აუდიტი აგრეთვე გულისხმობს ხელმძღვანელობის მიერ გამოყენებულ სააღრიცხვო 
პოლიტიკისა და მნიშვნელოვანი სააღრიცხვო შეფასებების მართებულობის შეფასებას, 
ასევე მთლიანად ფინანსური ანგარიშგების წარდგენის შეფასებას.  

              ჩვენს მიერ მოპოვებული აუდიტორული მტკიცებულებები საკმარისი და 
შესაფერისია აუდიტორული მოსაზრების გამოსათქმელად საჭირო საფუძვლის 
შესაქმნელად. 

             უპირობო  მოსაზრება 
                    ჩვენი აზრით, აჭარის ავტონომიური რესპუბლიკის ფინანსთა და ეკონომიკის 

სამინისტროს  წარმოდგენილი ფინანსური ანგარიშგება, ყველა არსებითი ასპექტის 
გათვალისწინებით, სამართლიანად ასახავს ფინანსურ მდგომარეობას  2016 წლის 30 
ივნისის მდგომარეობით.  

 

          სხვა მნიშვნელოვანი საკითხები 
 

           რესპუბლიკური  ბიუჯეტის  შემოსულობები 
       „აჭარის ავტონომიური რესპუბლიკის 2016 წლის რესპუბლიკური ბიუჯეტის 
შესახებ“ აჭარის ავტონომიური რესპუბლიკის კანონით, 2016 წლის 6 თვეში ბიუჯეტში 
განხორციელებული ცვლილების შედეგად, 2016 წლის რესპუბლიკური ბიუჯეტის 
შემოსულობები 165725,0 ათასი ლარით განისაზღვრა.    

 2016 წლის აჭარის ავტონომიური რესპუბლიკის რესპუბლიკური ბიუჯეტის იანვარ-
ივნისის შემოსულობებმა 79921,5 ათასი ლარი შეადგინა, რაც 2015 წლის ანალოგიური 
პერიოდის მაჩვენებელზე 12956,5 ათასი ლარით ნაკლებია და წლიური საბიუჯეტო 
კანონით განსაზღვრული მოცულობის 48,2 პროცენტს  შეადგენს.  

 

 რესპუბლიკური ბიუჯეტის გადასახდელები 
        2016 წლის რესპუბლიკური ბიუჯეტის შესაბამისად გადასახდელების საპროგნოზო 
მოცულობა 231884,2  ათასი ლარით განისაზღვრა. 

2016 წლის 6 თვეში რესპუბლიკური ბიუჯეტიდან გადასახდელების სახით 
გადახდილი თანხების ფაქტიურმა მოცულობამ 82750,1 ათასი ლარი, ანუ 6 თვის 
საპროგნოზო მაჩვენებლის 92,0 პროცენტი, ხოლო წლიური გეგმის 35,7 პროცენტი  
შეადგინა.  აღნიშნული   მაჩვენებელი  14395,6  ათასი  ლარით მეტია  გასული  წლის 
ანალოგიური პერიოდის მაჩვენებელთან შედარებით. 

აჭარის ავტონომიური რესპუბლიკის ფინანსთა  

და ეკონომიკის  სამინისტროს ასიგნებები 

       აჭარის ავტონომიური რესპუბლიკის ფინანსთა და ეკონომიკის სამინისტროს  
სახაზინო კოდით გათვალისწინებული, 2016 წლის 6 თვის დაზუსტებული ბიუჯეტი 
6605,0 ათასი ლარით განისაზღვრა. ამავე პერიოდის საკასო ხარჯი 5913,1 ათას ლარს 
შეადგენს, რაც საბიუჯეტო გეგმის 89,5 პროცენტია. სამინისტროს სახაზინო კოდით 
გათვალისწინებული პროგრამების   ბიუჯეტის შესრულება შემდეგი სახისაა:  

 
                                                  დასახელება დაზუსტებული 

გეგმა 
საკასო 

შესრულება 
გადახრა შესრულების % 

აჭარის ა.რ. ფინანსთა და ეკონომიკის სამინისტრო 2190,5 2113,8 76,7 96,5 

სახაზინო მომსახურება 110,9 99,1 11,8 89,4 

რეკრეაციული ადგილების მოვლა-შენახვა              
(ბათუმის ბულვარი) 

4000,1 3423,7 576,4 85,6 

საგამომცემლო საქმიანობის ხელშეწყობა   
(გაზეთი  „აჭარა“) 

111,9 108,5 3,4 97,0 

დამწყები და განვითარებადი ბიზნესის ხელშეწყობა                
(ააიპ „ბათუმის ბიზნეს ინკუბატორი“) 

34,4 33,8 0,6 98,3 

საფრთხის შემცველი ობიექტებისათვის 
მომსახურების მიწოდება და მართვა  (სსიპ „ტექნიკური და 

სამშენებლო ლაბორატორია“) 

157,2 134,2 23,0 85,4 

სულ  6605,0 5913,1 691,9 89,5 

   
 
      ეკონომიკური კლასიფიკაციის მიხედვით, აჭარის ავტონომიური რესპუბლიკის 
ფინანსთა და ეკონომიკის სამინისტროს 2016 წლის 6 თვის  ნაერთი ბიუჯეტის შესრულება 
მოცემულია ცხრილის სახით 
 
 

საბიუჯეტო 
კლასიფიკაციის 

მუხლების დასახელბა 

2016 წლის 
ბიუჯეტი 

2016 წლის ხარჯები 
გადახრა 

ფაქტ.ხარჯსა და 
გადახდას შორის 

გადახრა 
გეგმა-
საკასო  

შესრ. 
% 

დაზუსტებული საკასო ფაქტობრ. მეტობა ნაკლებ. 

სულ ხარჯები 

1. ხარჯები 1586.6 1538.5 1733.0 194.5  48.1 97.0 

მათ შორის  
1.1   შრომის 
ანაზღაურება 

981.9 972.9 972.8   9.0 99.1 

1.2  საქონელი და 
მომსახურება 

429.8 394.1 378.0  16.1 35.7 91.7 

1.3. სუბსიდიები 142.0 138.6 114.1  24.6 3.4 97.6 

1.6 გრანტები   235.4 235.4    

1.7 სოციალური 
უზრუნველყოფა 

24.2 24.2 24.2    100 

1.8 სხვა ხარჯები 8.7 8.7 8.5  0.2 0 100 

არაფინანსური აქტივები 

2. სულ არაფინანსური 
აქტივების ზრდა 

761.2 679.3    81.9 89.2 

ვალდებულებები 

ვალდებულების კლება 4.5 4.5    0 100 

სულ  2352.3 2222.3 1733.0 194.5  130.0 94.5 

 
 
ქვემოთ მოცემულია აჭარის ავტონომიური რესპუბლიკის ფინანსთა და ეკონომიკის 

სამინისტროს აპარატის  2015  და 2016  წლების 6 თვის საკასო ხარჯების შედარების 
დინამიკა   

 
 

ათასი ლარი

 
 
 
წარმოდგენილი გრაფიკიდან ჩანს, რომ სამინისტროს  2016 წლის  ხარჯები, გასული 

წლის მონაცემებთან შედარებით მნიშვნელოვანი ცვლილებებით ხასიათდება,  კერძოდ:  
 თანამდებობრივი სარგოს 2016 წლის 6 თვის საკასო და ფაქტიური ხარჯი 

523,5 ათას ლარს შეადგენს, რაც  21,5 ათასი ლარით ნაკლებია 2015 წლის ანალოგიური 
პერიოდის მაჩვენებელზე; 

 პრემიის მუხლით 2016 წლის 6 თვეში გაწეული საკასო ხარჯი -188,5 ათასი 

ლარი, 97,9 ათასი ლარით, ანუ ორჯერ მეტია 2015 წლის ანალოგიური პერიოდის 
მაჩვენებელზე. საანგარიშო პერიოდში პრემია გაცემულია სამჯერ, მარტის, აპრილისა და 
ივნისის  თვეებში, მატერიალური წახალისების კომისიის შესაბამისი გადაწყვეტილების 
საფუძველზე; 

 საანგარიშო პერიოდში დანამატების მუხლით გაცემულია 261,0 ათასი ლარი, 
რაც თანამდებობრივი სარგოს მუხლით გაცემული თანხის 49,9 პროცენტია. დანამატების 
გაცემა, აჭარის ავტონომიური რესპუბლიკის მთავრობის 2016 წლის 21 იანვრის N9 
განკარგულებით განსაზღვრული ზღვრული მოცულობების ფარგლებში, აჭარის 
ავტონომიური რესპუბლიკის ფინანსთა და ეკონომიკის მინისტრის შესაბამისი 
ბრძანებების საფუძველზე  წარმოებს. აღსანიშნავია, რომ  სამინისტროში დანამატის 
გაცემა ხდება შესაბამისი დასაბუთების გარეშე, ან მხოლოდ კანონმდებლობით 
განსაზღვრული შესაბამისი მუხლის მითითებით; 

 შტატგარეშე მუშაკთა შრომის ანაზღაურების 2016 წლის 6 თვის საბიუჯეტო 
ასიგნება 115.6 ათასი ლარით განისაზღვრა. საანგარიშო პერიოდში ამ მუხლით გაწეულია 
96,2 ათასი ლარის ხარჯი, რაც საბიუჯეტო გეგმის 83.2 პროცენტს შეადგენს და 29,2 ათასი 
ლარით ნაკლებია გასული წლის ანალოგიური პერიოდის მაჩვენებელზე. წარმოდგენილი 
აუდიტორული მტკიცებულების შესაბამისად, საანგარიშო პერიოდში დასაქმებულია 32 
შტატგარეშე მოსამსახურე, რომლებზეც შრომის ანაზღაურება გაცემულია მხოლოდ 
ხელფასის სახით;  

 მივლინების მუხლის 2016 წლის 6 თვის საკასო ხარჯი 43,3 ათას ლარს 
შეადგენს, რაც საბიუჯეტო გეგმის 87.4 პროცენტია და 7,5 ათასი ლარით ნაკლებია 
გასული წლის ანალოგიური პერიოდის მაჩვენებელზე. სამივლინებო თანხიდან დღიური 
ხარჯებისთვის ანაზღაურებულია 10,1 ათასი ლარი, მგზავრობისთვის - 15,5 ათასი ლარი, 
საცხოვრებელი ფართობის დაქირავებისთვის  - 17,7 ათასი ლარი;  

 ოფისის ხარჯების მუხლის 2016 წლის 6 თვის საკასო ხარჯი 110,7 ათას ლარს 
შეადგენს, რაც საბიუჯეტო გეგმის 93.2 პროცენტია და 2,9 ათასი ლარით მეტია გასული 
წლის ანალოგიური პერიოდის მაჩვენებელზე. აღნიშნული მუხლით გაწეული ფაქტიური 
ხარჯი 2,2 ათასი ლარით მეტია საკასო ხარჯზე, რაც გასულ წლებში შეძენილი საქონლის 
ექსპლუატაციაში გაშვებით არის გამოწვეული; 

 წარმომადგენლობითი ხარჯების 2016 წლის 6 თვის საკასო ხარჯი 19,1 ათას 
ლარს შეადგენს, რაც საბიუჯეტო  გეგმის 100 პროცენტია და 1,3 ათასი ლარით მეტია 
გასული წლის ანალოგიური პერიოდის მაჩვენებელზე. აღნიშნული მუხლით გაწეული 
ფაქტიური ხარჯი 0,3 ათასი ლარით მეტია საკასო ხარჯზე, რაც გასულ წლებში შეძენილი 
საქონლის ექსპლუატაციაში გაშვებით არის გამოწვეული; 

 ტრანსპორტის, ტექნიკის და იარაღის ექსპლუატაციისა და მოვლა-შენახვის 
ხარჯების მუხლის  2016 წლის 6 თვის საკასო ხარჯი 45,7 ათას ლარს შეადგენს, რაც 
საბიუჯეტო  გეგმის 99.1 პროცენტია და 0,3 ათასი ლარით ნაკლებია გასული წლის 

ანალოგიური პერიოდის მაჩვენებელზე.  
  საბუღალტრო აღრიცხვის მონაცემების შესაბამისად, საანგარიშო პერიოდში, 

სამინისტროს ბალანსზე რიცხულ 16 ავტოსატრანსპორტო საშუალების  ექსპლუატაციისა 
და მოვლა-შენახვისათვის  გაწეულია სულ 45,6 ათასი ლარის ფაქტიური ხარჯი. მათ 
შორის სარემონტო და ნაწილების შეცვლისა და რემონტისათვის გადახდილია 17,1 ათასი 
ლარი და  გახარჯულია 18711 ლიტრი, 28,5 ათასი  ლარის ღირებულების საწვავი;  

 სხვა დანარჩენი საქონელისა და მომსახურების მუხლის 2016 წლის 6 თვის 
საკასო ხარჯი 76,1 ათას ლარს შეადგენს, რაც საბიუჯეტო  გეგმის 97,8 პროცენტია და 24,9 
ათასი ლარით ნაკლებია გასული წლის ანალოგიური პერიოდის მაჩვენებელზე. 
აღნიშნული მუხლით გაწეული ფაქტიური ხარჯი 18,7 ათასი ლარით ნაკლებია საკასო 
ხარჯზე, რაც 2016 წელს 6 თვეში მარაგების გაზრდითაა  გამოწვეული; 

 სუბსიდიების მუხლის 2016 წლის 6 თვის საკასო ხარჯი 138,6 ათას ლარს 
შეადგენს, რაც საბიუჯეტო  გეგმის 97,6 პროცენტია.  აღნიშნული მუხლით გაწეული 
ფაქტიური ხარჯი 24,6 ათასი ლარით ნაკლებია საკასო ხარჯზე, რაც 2015  წელს 
წარმოქმნილი დებიტორული დავალიანების დაფარვით არის გამოწვეული;  

 გრანტების მუხლის 2016 წლის 6 თვის საკასო ხარჯი  გაწეული არ არის. 
აღნიშნული მუხლის  ფაქტიური ხარჯი კი 235,4 ათას ლარს შეადგენს, რაც 2016 წელს 
შეძენილი და სხვა ორგანიზაციაზე არაფინანსური და ფინანსური აქტივების 
უსასყიდლოდ გადაცემით არის გამოწვეული;  

 სოციალური უზრუნველყოფის მუხლის 2016 წლის 6 თვის საკასო და 
ფაქტიური ხარჯი 24,2 ათას ლარს შეადგენს, რაც საბიუჯეტო  გეგმის 100 პროცენტია და 
6,1 ათასი ლარით ნაკლებია გასული წლის ანალოგიური პერიოდის მაჩვენებელზე; 

 სხვა ხარჯების მუხლის 2016 წლის 6 თვის საკასო ხარჯი 8,7 ათას ლარს 
შეადგენს, რაც საბიუჯეტო  გეგმის 100 პროცენტია და 33,6 ათასი ლარით ნაკლებია 
გასული წლის ანალოგიური პერიოდის მაჩვენებელზე. აღნიშნული მუხლით გაწეული 
ფაქტიური ხარჯი 0,2 ათასი ლარით ნაკლებია საკასო ხარჯზე, რაც 2015 წელს 
წარმოქმნილი დებიტორული დავალიანების ჩამოწერით და ახალი დებიტორული 
დავალიანების წარმოქმნით არის გამოწვეული. 

 
საანგარიშო პერიოდში არაფინანსური აქტივების ზრდის საკასო ხარჯი 679,3 ათას 

ლარს შეადგენს, რაც 2016 წლის 6 თვის საბიუჯეტო გეგმის 89,2 პროცენტს, ხოლო 
წლიური საბიუჯეტო გეგმის 23,7 პროცენტს შეადგენს.  

 
 
ვალდებულების კლების გეგმური მაჩვენებელიც შესრულებულია 100 

პროცენტით. ამ მუხლით, 2016 წლის დაზუსტებული გეგმით, გათვალისწინებული და 
გახარჯულია 4,5 ათასი ლარი. 

 აჭარის ა/რ ფინანსთა და ეკონომიკის სამინისტროს  2016 წლის საკასო ხარჯების 
ხვედრითი წილი მთლიან გადასახდელებთან მიმართებით წარმოდგენილია შემდეგი 
პროპორციით: 

 

 
 

     აუდიტის პერიოდში სამინისტროს აპარატის მიერ გამოცხადებული იქნა 23 ტენდერი. 
მიღებული შედეგების გათვალისწინებით ხელშეკრულებები გაფორმდა 17 შემთხვევაში, 
უარყოფითი შედეგით დასრულდა 2 და ტენდერი არ შედგა  4  შემთხვევაში.  

სახელმწიფო შესყიდვების შესახებ გაფორმებული 138 ხელშეკრულებიდან 13 
შემთხვევაში ხელშეკრულება გაფორმებულია კონსოლიდირებული ტენდერის, 1 
შემთხვევაში - ელექტრონული ტენდერის, 19 შემთხვევაში - გამარტივებული 
ელექტრონული ტენდერისა და 105 შემთხვევაში - გამარტივებული შესყიდვის 
საშუალებით.   

   
    აჭარის ავტონომიური რესპუბლიკის ფინანსთა და ეკონომიკის სამინისტროს 2016 

წლის 1 იანვრის მდგომარეობით, ერიცხებოდათ 804,6 ათასი ლარის დებიტორული და 
706,8 ათასი ლარის კრედიტორული დავალიანება. სანგარიშო პერიოდში დებიტორული 
დავალიანება შემცირდა  115,2 ათასი ლარით, ხოლო კრედიტორული დავალიანება 
გაიზარდა - 14,2 ათასი ლარით და 2016 წლის 1 ივლისის მდგომარეობით, შესაბამისად  

43,8% 

17,7% 
6,2% 

1,1% 

0,4% 

30,6% 

0,2% 

აჭარის ა.რ. ფინანსთა და ეკონპომიკის სამინისტროს 2016  წლის 
გადასახდელები 

შრომის ანაზღაურება  

საქონელი და მომსახურება  

სუბსიდიები 

სოციალური უზრუნველყოფა  

სხვა ხარჯები  

არაფინანსური აქტივები  

ვალდებულების კლება 

689,4 ათასი ლარი და 721,0 ათასი ლარი შეადგინა.  კრედიტორული დავალიანების ზრდა 
მიწოდებული საქონლისა თუ მომსახურების აუნაზღაურებლობამ გამოიწვია. 

 

            აუდიტის ანგარიშის გასაჩივრების წესი   
საქართველოს მოქმედი კანონმდებლობის თანახმად, აუდიტის ანგარიში 

ჩაბარებიდან 20 დღის ვადაში შეიძლება გასაჩივრდეს მხოლოდ  სახელმწიფო აუდიტის 
სამსახურში. 

 

 

 

         გოჩა შარაბიძე /წამყვანი აუდიტორი/ 
 

        გურანდა გვაზავა /აუდიტორი/ 

 

        მინდია ჯორთმენაძე/აუდიტორი/ 

 

        20.10.2016წ. 

